[bookmark: _GoBack]ა(ა)იპ - ანალიტიკური საერთაშორისო დემოკრატიული ინსტიტუტის (AIDI) 2016 წლის 20 ივლისის N6 წერილთან დაკავშირებით წარმოგიდგენთ საქართველოს შრომის, ჯანმრთელობისა და სოციალური დაცვის სამინისტროს პოზიციას.
როგორც მოგეხსენებათ ,,ჯანმრთელობის დაცვის  შესახებ“  საქართველოს კანონის მე-4 მუხლის თანახმად, პირველადი ჯანმრთელობის დაცვის, მათ შორის გადაუდებელი სამედიცინო დახმარების პრიორიტეტულობა, მათში სახელმწიფო და კერძო სექტორების მონაწილეობა, საოჯახო მედიცინისა და ოჯახის ექიმის ინსტიტუტის განვითარება და მასზე დაფუძნებული სამედიცინო მომსახურების ხელმისაწვდომობის უზრუნველყოფა წარმოადგენს ჯანმრთელობის დაცვის სფეროში სახელმწიფო პოლიტიკის უმთავრეს პრინციპს,  რომლის გატარებასაც ამავე კანონის მე-15 მუხლითა და „საქართველოს შრომის, ჯანმრთელობისა და სოციალური დაცვის სამინისტროს დებულების“ შესაბამისად, უზრუნველყოფს საქართველოს შრომის, ჯანმრთელობისა და სოციალური დაცვის სამინისტრო. 
 „საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2005 წლის 31 დეკემბრის N 249 დადგენილებით დამტკიცებული ,,საქართველოს შრომის, ჯანმრთელობისა და სოციალური დაცვის სამინისტროს დებულების“ შესაბამისად,  საქართველოს შრომის, ჯანმრთელობისა და სოციალური დაცვის სამინისტროს ერთ-ერთ ამოცანას წარმოადგენს  მოსახლეობის  შრომის, ჯანმრთელობისა და სოციალური დაცვის სახელმწიფო პოლიტიკის შემუშავება, განხორციელება და საქმიანობის კოორდინაცია. (მუხლი 2) 
 საქართველოს შრომის, ჯანმრთელობისა და სოციალური დაცვის მინისტრი უფლებამოსილია, მინისტრისათვის კანონმდებლობით განსაზღვრული ცალკეული ფუნქციების განხორციელების უფლება მიანიჭოს სამინისტროს შესაბამის თანამდებობის პირებს. (მუხლი 5)
ამასთან, სამინისტროს დებულების 185  მუხლის შესაბამისად, საგანგებო სიტუაციების კოორდინაციისა და რეჟიმის დეპარტამენტის უფლებამოსილებას წარმოადგენს საქართველოს ადმინისტრაციულ-ტერიტორიულ ერთეულებში ჯანმრთელობის დაცვის სფეროში სამინისტროს ერთიანი სახელმწიფო პოლიტიკის გატარება და კომპეტენციის ფარგლებში სამედიცინო დაწესებულებების საქმიანობის კოორდინაცია;
2014-2020 წლების საქართველოს ჯანმრთელობის დაცვის სისტემის სახელმწიფო კონცეფციის „საყოველთაო ჯანდაცვა და ხარისხის მართვა პაციენტთა უფლებების დასაცავად“ დამტკიცების შესახებ საქართველოს მთავრობი 2014 წლის 26 დეკემბრის N724 დადგენილებით განისაზღვრეა 2014-2020 წლების ჯანმრთელობის დაცვის სისტემის სახელმწიფო კონცეფცია, რომლის მიხედვითაც: 
· 2014-2020 წლების ჯანმრთელობის დაცვის სისტემის სახელმწიფო კონცეფცია (შემდგომში - კონცეფცია) წარმოადგენს ჯანდაცვის სისტემის განვითარების ხედვას, რომელშიც თავმოყრილია დარგის განვითარების საფუძვლები საერთაშორისო და ეროვნულ დონეზე აღიარებულ პრინციპებთან და ფასეულობებთან მიმართებაში. დოკუმენტი, ასევე, წარმოაჩენს ჯანდაცვის სექტორის ძირითადი მახასიათებლებისა და პრიორიტეტული დაავადებების ეფექტური პრევენციისა და მართვის კუთხით გასატარებელი სტრატეგიული რეფორმებისა და სამოქმედო გეგმების ძირითად ასპექტებს. ჯანმრთელობის დაცვის სფეროში სახელმწიფო პოლიტიკა ითვალისწინებს, როგორც ქვეყნის ეპიდემიოლოგიურ, სოციალურ და ეკონომიკურ რეალობას, ისე, ჯანდაცვის სფეროში საერთაშორისო დონეზე აღიარებულ პოლიტიკურ დეკლარაციებსა და სამოქმედო პლატფორმებს.
· საქართველოს მთავრობის უმთავრეს პრიორიტეტს წარმოადგენს მოსახლეობისთვის სამედიცინო მომსახურებაზე ხელმისაწვდომობის გაზრდა და მისი ხარისხის გაუმჯობესება.
· სახელმწიფო სამედიცინო პროგრამების სრულყოფილად განხორციელების თვალსაზრისით, გარდა ფინანსური ასპექტისა, აუცილებელია სამედიცინო მომსახურების გეოგრაფიული ხელმისაწვდომობის უზრუნველყოფა. 
· არაგადამდები დაავადებების პრევენციისა და კონტროლის გაუმჯობესება , წარმოადგენს ერთ-ერთ პრიორიტეტს, რომელიც მოიცავს: საკანონმდებლო და პროგრამულ ინიციატივებს ძირითადი რისკ-ფაქტორებისა და საზოგადოებრივი ჯანმრთელობის საფრთხეების შესახებ, პირველადი ჯანდაცვის დონეზე ორგანიზებული სკრინინგ-პროგრამების სისტემური ინტეგრაციის ხელშეწყობას, მოსახლეობის (განსაკუთრებით, მოზარდი და ახალგაზრდა თაობის) ცოდნის ამაღლებისაკენ მიმართულ ქმედებებს, პირველადი ჯანდაცვის დონეზე სტანდარტული პროტოკოლების შემუშავებასა და პაციენტის მართვის რუტინულ პრაქტიკაში დანერგვას.
[bookmark: _Toc384228702][bookmark: _Toc384229991][bookmark: _Toc384230826][bookmark: _Toc384232192][bookmark: _Toc390251285]გარდა ზემოაღნიშნულისა, საყურადღებოა, რომ „საქართველოს სოციალურ-ეკონომიკური განვითარების სტრატეგიის „საქართველო 2020“ დამტკიცებისა და მასთან დაკავშირებული ზოგიერთი ღონისძიების თაობაზე“ საქართველოს მთავრობის 2014 წლის 17 ივნისის N400 დადგენილებით დამტკიცებულია „საქართველოს სოციალურ-ეკონომიკური განვითარების სტრატეგია - საქართველო 2020, რომლის მიხედვითაც ხარისხიანი და ხელმისაწვდომი ჯანდაცვის უზრუნველყოფა განეკუთვნება საქართველოს მთავრობის ეკონომიკური პოლიტიკის ერთ-ერთ პრიორიტეტს. 

ზემოაღნიშნულიდან გამომდინარე, სამედიცინო მომსახურების გეოგრაფიული ხელმისაწვდომობა უპირბოდ განეკუთვნება  ჯანდაცვის პოლიტიკის ნაწილს, რომლის რეალიზაციის ხელშეწყობას დებულების შესაბამისად, ახორციელებს საგანგებო სიტუაციების კოორდინაციისა და რეჟიმის დეპარტამენტი. აქვე, საყურადრებოა, ხსენებული აქტივობების დინამიკა წინა წლებთან შედარებით რაც ციფრებში გამოისახება შემდეგნაირად: 
	სააგნარიშო პერიოდი
	აქტივობების რაოდენობა საანგარიშგებო პერიოდში

	2013 წელი
	17

	2014 წელი
	10

	2015 წელი
	9

	2016 წელი
	7


შენიშნა: დეტალური აქტივობების ჩამონათვალი მოცემულია დანართში.
ყოველივე ზემოაღნიშნულიდან გამომდინარე, ასევე სამინისტროს მხრიდან წინა წლებშიც მსგავსი პერმანენტული აქციების ჩატარებისა და მოსახლეობისათვის სასიცოცხლოდ საჭირო, მნიშვნელოვანი სამედიცინო დახმარების გაწევის მიზნით, მიგვაჩნია, რომ არ არსებობს საქართველოს საარჩევნო კოდექსის 47-ე მუხლით რეგლამენტირებული „ამომრჩეველთა მოსყიდვის“ ფაქტი.


